
Fula - Agape   Deftere   - God's Love Letter Scriptures

Yuhanna 15:9 Mi yiɗi on bana no Baabiraawo yiɗiri yam. Tabite nder
yiide am.

Esaaya  43:1  Ammaa  jonta,  an  Isra'iila,  danygol  Yakubu,  ndaa  ni
Jawmiraawo tagɗo ma wi'i: "Taa hul, mi rimɗini ma, mi ewni ma
bee innde ma, a minjey.

Yeremiya 1:5 "Hiddeko mi waɗe nder reedu daada ma, mi anndi ma.
Hiddeko a  wurto  danyrugol  daada,  mi  seni  ma,  mi  jo''ini  ma a
annaboojo ngam ummaatooje."

Yuhanna 15:16 Naa onon cuɓi yam, ammaa min suɓi on. Mi yowani
on  on  njaha,  on  mbaɗa  nafuda,  nafuda  mooɗon  boo  tabita.
Baabiraawo hokkan on kooɗume on tori bee innde am.

3 Yuhanna 1:2 Soobaajo am giɗaaɗo, mi ɗon yelo a jamo kooɗume
bana mi anndi a jamo nder ɓernde ma.

Esaaya 43:4 A marɗo saman haa gite am, a tedduɗo, mi yiɗi ma boo.
Ngam  maajum  ndokkanmi  ummaatooje  goɗɗe  ngam  hisnugo
yoŋki ma.

Yeremiya 31:3 mi waŋgani ɓe diga daayiiɗum. Onon yimɓe am, mi
yiɗi on diga ɓooyma, ngam maajum mi ɗon tokko mo''ango on.

Hose'a  11:8 An Efrayim,  mi  waawataa accugo ma. An Isra'iila,  mi
waawataa  yoofugo  ma.  Mi  waawataa  nandingo  ma  bee  wuro
Adama, mi waawataa wartirgo ma bana wuro Seboyim.  Ɓernde
am wayli nder am, hinnuye am fuu ummi.

Yuhanna 3:16 Jehovah yiɗi duniyaaru masin. Ngam maajum o hokki
Ɓiɗɗo+ maako bajjo. Koomoy nuɗɗini Ɓiɗɗo oo, halkataa, ammaa
o heɓan ngeendam nduumiiɗam.

Esaaya  49:15,16  Ngam maajum Jawmiraawo  wi'i:  "Debbo  yejjitan
musinanŋgel mum na? O enɗataa ɓii  reedu maako na? Koo to
daada yejjiti ɓiyum, min mi yejjitittaa ma sam. 16 Ndaa, mi windi
innde ma nder newe am. Mahi maaɗa ɗon yeeso am koondey.

Esaaya 41:13 Ngam min Jehovah Jawmiraawo maaɗa mi ɗon naŋga
nyaamo ma, min bi'ɗo ma: Taa hul, mi wallan ma.

Matta 28:20 Anndine ɓe haa ɓe tokko ko mi umri on fuu. Annde, mi
wondan bee mooɗon nyalɗe fuu haa yotto timmoode duniyaaru."

Yuhanna  14:1 Yeesu wi'i  pukara'en muuɗum: "Taa ɓerɗe mooɗon
caklo. Nuɗɗine Jehovah, nuɗɗineeɗam min boo.

Esaaya  41:14  Jawmiraawo  wi'i:  "Taa  hul,  an  gilŋgel  Yakubu,  an



peetum  Isra'iila,  mi  wallan  ma.  Min  Ceniiɗo  haa  Isra'iila  mi
kisnoowo ma.

Esaaya 43:2 To a ta''i caka ndiyam, min mi wondan bee ma, maaje
cuddataa  ma.  To  a  ta''i  caka  yiite,  a  wulataa,  ɗemŋgal  yiite
naawnataa ma.

Jabuura 23:1-6 Yimre Daawuda. Jawmiraawo woni gaynaako am, mi
sooyataa  kooɗume.  2  O  siwtintam  haa  ngaynaaka  kecca,  o
yahratam haa fooftirde baŋge ndiyam. 3 O ɗon sembiɗina yoŋki
am, o ɗon ɗowammi dow laawol darnuŋgol ngam o koolniiɗo. 4
Koo to mi nasti waadiwol waade boo, mi hulataa sarru sam, ngam
an, ya Jawmiraawo, a ɗon wondi bee am, sawru ma e wandayre
ma  nde'itintam.  5  A  nyaamnatam  nyaamdu  woondu,  welndu,
konne'en am fuu ngi'an ɗum.  A wujoto  hoore am bee nebbam
uurɗam,  a  hebbinan  jardugel  am haa  rufa.  6  Hayru  e  mo''ere
ɗoftatam balɗe am fuu, mi heɓan jooɗaago nder suudu ma haa
foroy.

Yuhanna 14:27 "Mi ɗon acca on bee jam, mi ɗon hokka on salaaman
am. Ko mi hokkata on, ɗum nandaay bee ko duniyaaru hokkata.
Taa ɓerɗe mooɗon caklo, taa kultore.

Filippi'en  4:7  Salaaman  Jehovah  ɓurka  faamu  neɗɗo  fuu,  aynan
ɓerɗe mon e numooji mon nder kawtal bee Yeesu Almasiihu.

Balndi  3:24 To a ɗon waali, a hultorta. To a ɗon ɗaani, ɗoyŋgol ma
welan.

Jabuura 4:9 Nde mi waaloto fuu, mi ɗaanoto jam, an feere ma, ya
Jawmiraawo, a aynatam bee hoolaare.

Jabuura  33:18  Ammaa  gite  Jawmiraawo  ɗon  ayna  hulɓe  mo,
hoolotooɓe hinnuye maako fuu.

Roma'en  5:2  Kaŋko  o  heɓani  en  mo''ere  Jehovah  bee  laawol
nuɗɗinki,  en ɗon tabita  nder  mo''ere  man.  En keewi  seyo  boo,
ngam en ɗon tammo heɓugo tedduŋgal Jehovah.

Esaaya 55:12 "On ngurtoto Baabila bee seyo, mi hooran on bee jam.
Kooseeje e towndiije mbelmbeltan yeeso mooɗon, leɗɗe ladde fuu
kellan juuɗe.

Yuhanna  16:22 Bana non onon boo,  on cunake jonta,  ammaa mi
yi'an on fahin. Nden kam ɓerɗe mooɗon ceyoto, walaa mo ittata
seyo mooɗon sam.

Luka 12:9 Ammaa mo wi'i anndaa yam yeeso yimɓe, Ɓii-neɗɗo boo
wi'an anndaa mo yeeso malaa'ika'en Jehovah.

Matta 10:30 Onon boo, koo gaasaaji ko'e mooɗon ɗi limaaɗi gootol
gootol fuu.



Esaaya  54:10  Teema  kooseeje  cottan,  towndiije  boo  ndimboto.
Ammaa hinnuye am sottantaa on, alkawal haa mi hokka on jam,
dimbataako." Non Jawmiraawo enɗoowo on wi'i.

Matta 11:28-30 "Onon somɓe e roondiiɓe dooŋgle tedduɗe fuu, ngare
haa am, mi ittanan on dooŋgle man. 29 Ɗowtaneeɗam, ekkite haa
am,  ngam  mi  booɗɗo,  mi  torrataa  on.  Fakat,  yoŋkiiji  mooɗon
ciwtoto. 30 Ngam ko mi umrata on, ɗum nafan on, ko mi roondata
on boo, ɗum teddantaa on."

Yimre Suleymaanu 2:10 Gorko giɗɗo yam, ndaa o ɗon ewno: Ɓaŋɗo:
An soobaajo am, useni, umma! War le, booɗɗo am, law, sey en
ndilla!

Hose'a 2:14,19,20 Mi wonnan inabooje maako e ibbe maako, ngam o
wi'i: Kanje ɗe laati ngeenaari am ndi yiɗɓe yam ndokki yam. Min
Jawmiraawo  mi  wartiran  ɗe  guuɓe  meere,  haa  dabbaaji  ladde
nyaama ɗe. 19 Ngam mi ittan inɗe ba'alji  nder hunduko maaɗa,
taa  goɗɗo  meeta  ewnugo  inɗe  maaji.  20  "Nyalaade  maajum
kaɓɓanmi  alkawal  ngam  maaɗa  bee  dabbaaji  ladde  e  colli  e
ladooji.  Mi  yewan  lagaawal  e  kaafahi,  mi  timminan haɓre  nder
lesdi, haa keɓa siwtaago bee hoolaare.

Gurtaaki  3:14 Jehovah jaabi Muusa: "Min woni mo ngonmi." O wi'i:
"Ndaa ni mbi'ata yimɓe Isra'iila: Min-woni neli yam haa mooɗon."

Hose'a 13:4 Ammaa min woni Jawmiraawo, mi Jehovah mooɗon diga
ɓooyma haa lesdi Misra. On anndaa ɗowanteeɗo feere kombi am,
on ngalaa kisnoowo sonaa min!

Yuhanna 15:14 Onon on soobiraaɓe am, to on ɗon kuuwa ko mi umri
on.

Wahayu  3:20 Nan! Mi ɗon dari haa dammugal, mi ɗon silmino. To
goɗɗo  nani  sawtu  am,  maɓɓiti  dammugal,  mi  nastan  suudu
maako, mi nyaamdan bee maako, kaŋko boo, o nyaamdan bee
am.

